
要聞 責任編輯：徐 泰
美術編輯：李明逸A3 2020年5月10日 星期日

今天是母親節，這個本應是向母愛致敬的溫馨節
日，卻在黑暴與疫情肆虐下變得不一樣。有單親媽媽
為了不讓已被煽惑參與黑暴的兒子再泥足深陷，不惜
假裝 「同路」 ，在兒子參與黑暴時陪伴在側，真正目
的是保護兒子。有母親在疫症下難逃失業噩運，一家
陷入財困，她坦言： 「母親節有飯開已好滿足，仲講
乜慶祝唔慶祝！ 」 有孝順仔就
帶媽媽離開都市，走去
新界田園共享片刻安寧
，避開黑暴與疫症。

不 一 樣 的 母 親 節

助兒子看清黑暴真面目
反對派只識害人哋個仔

疫情砸飯碗有病不敢醫
冇收入邊有錢慶祝？

「嗰下我真係唔知點
算，點解佢（媽咪）可以
完全唔擔心自己？」 15歲
的中三學生張睿泰得知醫
生媽媽要加入照顧確診新
冠肺炎患者的隔離團隊時
，食飯時突然放下筷子，
跑入房間大哭，害怕媽媽
染疫出事。其反應令單親
媽媽蔣珮琼一時不知所措
，亦明白兒子在乎自己安

危，立下決心工作時要好好保護自己，對兒
子負責。

素描贈母表愛心
母親節來臨，性格內向的張睿泰為媽媽

畫了一幅肖像素描，表達對母親的愛。
行醫十多年的大埔那打素醫院兒童及青

少年科副顧問醫生蔣珮琼，三月抽籤抽中要
加入隔離團隊（Isolation Team），她是單
親媽媽，家有71歲母親與15歲兒子，但從
未因此想過退縮， 「沙士都衝前線，有咩理
由唔敢面對疫情？何不趁呢個機會為阿仔立

個榜樣？」
一次晚飯時，蔣珮琼告訴家人，3月21

日要 「入Team」 ，母親問 「你執咗行李未
？」 兒子卻即刻放下筷子走入房， 「嗰下我
都feel（感覺）到佢唔開心，之後發現佢喺
房內喊。我慶幸自己冇即時跟佢入房，若唔
係，我諗我哋會攬住一齊喊。」 蔣珮琼事後
心感內疚， 「佢應該嬲咗我一個禮拜。」

張睿泰說，當晚十分擔心媽媽， 「呢個
疫情好唔尋常，佢點可以過於樂觀？」 在媽
媽 「入Team」 前，他與全班同學一起為母
親祈禱。疫情期間，他 「生性」 很多，功課
及日常生活均自己處理，每日與媽媽通訊，
確認見到媽媽平安。

疫情放緩，母子約一個月後終於相見，
兒子希望擁抱媽媽，但蔣珮琼剛從前線回來
，暫不能與他人接觸。雖無法擁抱母親，但
張睿泰見到母親安好，如釋負重。

經歷疫情下的分離，兩母子均認為自己
成長不少。蔣珮琼說，過去忽略兒子感受，
今後會更多溝通。張睿泰說，母親的勇敢教
會他 「凡事都要勇敢面對，唔可以逃避。」

（大公報記者謝瑩瑩）

聞醫生媽媽入Team憂心大哭
孝順仔學懂勇對困境

▲▲阿阿LingLing到黑暴現場保護兒子到黑暴現場保護兒子，，冀冀
「「走入敵陣救番個仔走入敵陣救番個仔」」

母親節原
本是最溫馨的

節日，由早上陪
媽媽飲茶行街，

又送花又買蛋糕，熱
熱鬧鬧和媽媽慶祝。

今年母親節卻不同往年
，有人擔心限聚令、亦有

人怕去人多地方，更有人害怕
暴徒趁機出來搞事。今年考中學文
憑試（DSE）的孝子何恩澤就選擇
逃去新界田園，陪媽媽渡過不一樣
的母親節。

家中獨子何恩澤雖尚有一科要
考試，但 「阿媽大過天」 ，今年母
親節決定帶媽媽回歸田園。 「我和
媽媽都很喜歡親親大自然。來到農
莊過母親節，感覺很寫意。」 何恩
澤爸爸何忠明表示，農莊到處可採
摘紅菜頭、生菜、香蕉、蕃茄、木
瓜等，面對大自然好過面對社會的
暴亂和疫症。

事實上，疫症令很多人病倒了
，人與人之間有了社交距離，難得
現在疫症稍為緩和，母親節當然要
好好慶祝一番，怎料社會上的暴亂
又蠢蠢欲動，嚇怕滿心歡喜想出街
的小市民。

何媽媽隨父子來到農莊當了半
天農夫，雖然有點辛苦，但她很享

受在農田裏邊摘邊吃的生活， 「這
陣子日日困在家，難得脫下口罩，
到田園裏吸一口新鮮空氣，真舒暢
！」 何媽媽享受的，不僅是田園生
活，更享受兒子奉上菜花和熱吻作
為母親節禮物，心裏甜絲絲，感動
眼淚快要掉下來。何爸爸也忍不住
說： 「好耐無見過阿仔錫媽媽了。
」 何爸爸解釋，阿仔升中後就好像
長大了很多，不再像孩童樣樣親媽
媽，反而喜歡跟爸爸打籃球、學整
車、玩遊戲機。

甜言蜜語難啟齒
雖然大男孩喜歡爸爸，但也不

代表不愛媽媽，只不過甜言蜜語、
難於啟齒。 「其實我心裏很感激媽
媽，溫書期間，她經常煲湯給我飲
，又細心照顧我，考試日又親自駕
車送我去試場，默默地為我打氣，
我是知道的。」 何恩澤坦言。

何媽媽從來沒有呷醋，反而對
孩子照顧有加和給予引導。 「阿仔
就算在青春反叛期都很乖，近年有
些年輕人走上街用暴力衝擊，破壞
香港幾代人辛辛苦苦建立的家園，
我和兒子一起討論過，他表現成熟
令我很安慰。」 何媽媽期望，明年
母親節可以安心在鬧市中渡過。

（大公報記者郭秦枬）

偕母避疫回歸田園
DSE考生獻菜花熱吻

對於39歲單親媽媽阿Ling而言，今
年迎來一個難忘而不一樣的母親節。

阿Ling的獨子今年16歲就讀中四，
每年兩母子都 「平平安安」 食飯慶祝母
親節，但今年她反常地揹起塞滿防毒面
具、蒸餾水等裝備的背包，在兒子參與
黑暴時陪伴在側，只為 「保護兒子」 。

「我完全唔認同黑暴立場，更加憎恨
嗰班反對派議員，煽惑年輕人上街到處
破壞。但我一個小女人，可以點做？我
唔想見到阿仔泥足深陷，講又講唔聽，
唯有扮同路人，陪阿仔出去暗中保護，
希望佢睇清楚班人（反對派）真面目。」

目睹挑釁警察屈打人
阿Ling說，每次出動都站在兒子身

旁，表面扮作 「同路人」 ，實質是監察
現場情況，當有人埋身煽惑兒子做違法
事時，她會阻止。 「例如上次喺沙田新
城市廣場，有人見警察嚟，就故意上前
破口大罵，挑釁警察，又假扮被警察打
，博群眾同情，希望引發肢體衝突，嗰
一刻我立即將阿仔拉埋一邊，唔好走埋
去。」

在黑暴現場，她目睹很多歪曲事實
的情況， 「明明警察乜都冇做，但有人
話警察打人、濫捕，我企喺阿仔旁邊，
叫佢要有獨立判斷能力，睇清楚事情真

偽，否則只會被利用。」
阿Ling是一名秘書，視兒子為 「心

肝寶貝」 ， 「我得一個仔，佢係我命根
，點會唔愛佢？」 但去年黑暴期間，她
與兒子關係惡化。

「大約去年十月，佢頻頻上街，我
每次喺電視見到暴徒掟汽油彈同破壞，
我就好驚，驚阿仔會唔會喺現場，會唔
會受傷；又驚電話響，話阿仔做咗違法
嘢，畀人拉咗，要我救佢。所以當時每
次佢（阿仔）返到屋企，我就當佢出氣
袋，不停鬧。」

其後新冠肺炎疫情爆發，她以為黑
暴從此淡化，母子共同抗疫，關係慢慢
改善，不料四月底開始，一連串黑暴再
臨，她不禁擔心與兒子關係再度惡化，
「呢次黑暴再臨，係非常明顯，嗰班人
忽然又好似浮晒上面咁，不斷用電話、
TG等攻勢煽動年輕人。阿仔已經被煽動
，我說服唔到佢，唯有陪佢，免得佢行
差踏錯。」

阿Ling直言，最憎恨那班在背後煽
動年輕人上街的幕後黑手， 「背後乜嘢
人搞事，大家一目了然，點解唔見班反
對派仔女出來搞事？佢哋（反對派）只
識害人哋個仔，我身為媽咪，可以做嘅
係走入佢哋圈子救番我個仔。」

（大公報記者方學明）

只要阿仔平安，唔
慶祝有乜所謂！

──單親媽媽

疫情打破很多人的飯碗，陳媽媽是
其中一個。

「我係按摩推拿師，今年一月開始
，生意非常差，到目前為止，我只做過
兩個鐘生意，即係只有700元收入。」
陳媽媽提供上門推拿服務，主要靠熟客
電話預約，每小時收費350元。新冠肺
炎疫情下，熟客怕傳染，紛紛取消預約
， 「其實明白啲客點解唔預約，但我冇
收入亦是事實。」

每天開支不超過150元
陳媽媽是家中經濟支柱。她與丈夫

、30多歲患有紅斑狼瘡症的女兒、20多
歲仍在求學的兒子住在天水圍公屋。夫
婦關係多年前惡化，現雖同住一室，但
仿如陌路人，丈夫每月給一萬元家用，
其他事一概不管。女兒患病，需長期留
家治療。

「啲唔好嘅嘢，好似病毒咁，一係
唔嚟，一嚟就全部一齊嚟。」 去年今日
，黑暴動亂未發生，社會一片平和，陳
媽媽與一對子女出街飲茶慶祝母親節；
不料一年過去，社會環境大變，她每天
家用開支不可超過150元。

大公報記者陪陳媽媽到街市買餸，
每到一檔口，她左度右度， 「買20蚊三
份嘅菜好，定12蚊一斤好呢？呢檔貴啲
，另一檔平啲喎！」

單是 「格價」 ，她已花了超過15分
鐘。她坦言，近期即使病了也不敢求診
， 「睇一次醫生要幾百蚊，我邊有咁多
錢睇喎！」

今天是母親節，陳媽媽與子女如何
慶祝？她斬釘截鐵說： 「冇收入，邊有
錢慶祝？」 母親節願望？她說： 「只希
望疫情過去，有番收入！」

(大公報記者方學明)

只希望疫情過去只希望疫情過去，，有番有番
收入收入！！

──推拿師媽媽──推拿師媽媽

難得脫下口罩難得脫下口罩，，到到
田園裏吸一口新鮮空田園裏吸一口新鮮空
氣氣，，真舒暢真舒暢！！

──何媽媽──何媽媽

▲▲ 睿泰為醫生媽睿泰為醫生媽
媽畫了一幅肖像媽畫了一幅肖像
素描素描，，表達對母表達對母
親的愛親的愛

有咩理由唔敢面對有咩理由唔敢面對
疫情疫情？？何不趁機會為何不趁機會為
阿仔立個榜樣阿仔立個榜樣？？

──醫生媽媽──醫生媽媽


